
KAPITAL INVESTITSIYALARGA DOIR 
AXBOROTLARNI XUSUSIY KAPITAL 
TO‘G‘RISIDAGI HISOBOTDA AKS ETTIRISH 
USLUBIYATINI TAKOMILLASHTIRISH

Annotatsiya: Mazkur maqolada korxonalarda amalga oshiriladigan kapital investitsiyalarning moliyaviy hisobot shakllarida, 
xususan, xususiy kapital to‘g‘risidagi hisobotda aks ettirilishining amaldagi holati, ularga doir mamlakatimiz olimlari 
tomonidan olib borilgan ilmiy tadqiqot ishlari tahlili, shuningdek, ushbu moliyaviy hisobot shaklini moliyaviy hisobotning 
xalqaro standartlari asosida takomillashtirish masalalari yoritib berilgan.

Kalit soʻzlar: raqamli iqtisodiyot, yashil iqtisodiyot, kapital investitsiyalar, kapital investitsiyalar hisobi, xususiy kapital 
to‘g‘risidagi hisobot.

Abstract: In this article, the current state of reflection of capital investments made in enterprises in financial reporting 
forms, in particular, in the report on private capital, the analysis of scientific research conducted by scientists of our 
country, and the improvement of this form of financial reporting based on international standards of financial reporting, etc.

Key words: digital economy, green economy, capital investment, capital investment accounting, private equity reporting.

Аннотация: В данной статье рассматривается современное состояние отражения капитальных вложений, 
произведенных на предприятиях, в формах финансовой отчетности, в частности, в отчете о частном капитале, 
анализ научных исследований, проводимых учеными нашей страны, а также совершенствование этой формы 
финансовой отчетности. отчетность на основе международных стандартов финансовой отчетности и т.д.

Ключевые слова: цифровая экономика, зеленая экономика, капитальные вложения, учет капитальных вложений, 
отчет о собственном капитале.

xususan, qayta tashkil etish jarayonida moliyaviy hisobot ko‘rsatkichlari, korxona aktivlari va majburiyatlarini 
baholashga oid natijalarni moliyaviy hisobotda aks ettirish bo‘yicha tavsiyalar bayon etilgan. Ushbu yo‘riqnomada 
quyidagi norma keltirilgan: “Yakuniy moliyaviy hisobot O‘zbekiston Respublikasining ‘Buxgalteriya hisobi 
to‘g‘risida’gi Qonuni, Buxgalteriya hisobi milliy standartlariga muvofiq, tashkilot ilgari qabul qilgan yillik moliyaviy 
hisobot shakllari hajmida, hisobot yili boshidan to Reestrga yangi vujudga kelgan tashkilotlar haqidagi yozuv 
kiritilgan vaqtga qadar bo‘lgan davr uchun tuziladi” 1.

Bundan ko‘rinadiki, korxonalarning tashkiliy-huquqiy shaklidan qat’i nazar, ushbu xo‘jalik yurituvchi 
sub’yektlar tomonidan taqdim etiladigan moliyaviy hisobot shakllarida korxona aktivlari, majburiyatlari va o‘z 
mablag‘lari manbalari kabi buxgalteriya hisobi elementlari to‘liq ochib berilishi lozim. Aynan shu vazifalar raqamli 
va yashil iqtisodiyotni shakllantirish sharoitida alohida ahamiyat kasb etadi.

Korxonalarga kiritilgan kapital investitsiyalarning hisobot shakllarida aks ettirilishida, ularning faqat aktiv 
sifatidagi xususiyati inobatga olingan holda ma’lumotlar taqdim etilgan. Bu esa mamlakatimizda amalda 
qo‘llanilayotgan reglamentlashtirilgan hisobot shakllarida keltirilgan axborotlarning naflilik darajasining 
pasayishiga olib kelmoqda. Korxonalar buxgalteriya hisobi va moliyaviy hisobotida mavjud bo‘lgan bunday 
kamchiliklar, bugungi raqamli va yashil iqtisodiyot sharoitida iqtisodiy jarayonlar xususiyatidan kelib chiqib, 
kapital investitsiyalarga oid moliyaviy hisobot shakllarini takomillashtirishni dolzarb vazifa sifatida qarash 
zarurligini ko‘rsatadi.2

Mamlakatimizda amalda bo‘lgan normativ-huquqiy hujjatlarda korxonalarda moliyaviy hisobotni tuzish 
va taqdim etishdan asosiy maqsad sifatida quyidagilar ko‘rsatilgan: “investitsiya va kreditlar berish bo‘yicha 
qarorlar qabul qilish; tashkilotning kelgusi pul oqimini baholash; tashkilotga ishonib topshirilgan resurslar 
munosabati bilan uning resurslari va majburiyatlarini baholash; boshqaruv organlarining faoliyatini baholash.” 
Bugungi raqamli va yashil iqtisodiyot sharoitida ayniqsa, pul oqimlari harakati bo‘yicha axborotlar, xususan, 
kapital investitsiyalarga oid pul mablag‘lari kirimi va chiqimi to‘g‘risidagi zaruriy ma’lumotlarning moliyaviy 
hisobotda yorqin aks ettirilishi eng dolzarb masalalardan biri sifatida namoyon bo‘lmoqda.

M A V Z U G A  O I D  A D A B I Y O T L A R  S H A R H I
Olib borilgan tadqiqotlarimiz davomida yuqorida keltirilgan masalalarga oid mavjud ilmiy izlanishlar tahlil 

qilindi. Mamlakatimiz olimlaridan A. B. Akramov moliyaviy hisobotni xalqaro standartlar asosida tuzish bo‘yicha 
ilmiy tadqiqotlar olib borgan bo‘lib, u “Xususiy kapitaldagi o‘zgarishlar to‘g‘risidagi konsolidatsiyalashgan 
hisobot” shaklini tavsiya etgan. U, shuningdek, xususiy kapitalni moliyaviy hisobot elementi sifatida xalqaro 
standartlarga transformatsiya qilish maqsadida 8300 – “Aksiyadorlik (pay) kapitali”, 8400 – “Emission (daromad) 
kapitali” ishchi schyotlarini kiritish zarurligini asoslagan hamda buxgalteriya yozuvlarini korxonalarning amaliy 
misollari asosida ochib bergan.3

Nodavlat ta’lim tashkilotlari faoliyati bo‘yicha tadqiqot olib borgan A. N. Abdullaevning izlanishida “Nodavlat 
ta’lim tashkilotlarida bepul ko‘rsatilgan ta’lim xizmatlari bo‘yicha moliyaviy ko‘rsatkichlarni ‘Xususiy kapital 
to‘g‘risida’gi hisobot shakliga quyidagi mazmundagi 095-satr – ‘Soliq imtiyozlari hisobiga ko‘rsatilgan bepul 
ta’lim xizmatlarining maqsadli tushumlarga ta’siri’ni kiritish orqali xususiy kapital tarkibidagi o‘zgarishlarni tahlil 
qilish” asoslab berilgan.4

Q. H. Berdievning ta’kidlashicha, “Xususiy kapital tarkibiy elementlarining ulushi so‘nggi besh yilda o‘zgarib 
bormoqda.” Olim o‘z tadqiqotida xususiy kapital tarkibida korxona ta’sischilari investitsiyalari, korxonada 
topilgan mablag‘lar va haqqoniy qiymatni aniqlash uchun pul mablag‘lari bo‘yicha guruhlarga tasniflangan 
holda ularning hisobi va tahlilini amalga oshirgan.5

Q. O. O‘rishevning “Yog‘-moy ishlab chiqarish korxonalarida xususiy kapital hisobini takomillashtirish” nomli 
tadqiqot ishida esa yog‘-moy sanoati korxonalarida xususiy kapital to‘g‘risidagi hisobotning nazariy asoslari, 
tasnifiy yondashuvlari va ularni takomillashtirish bo‘yicha tahlillar keltirilgan.6

Xalqaro standartlardan farqli o‘laroq, milliy hisob tizimimizda 14-sonli “Xususiy kapital to‘g‘risida hisobot” 
BHMS ishlab chiqilgan bo‘lib, moliyaviy hisobotning ushbu shakli korxonalarda hisobot davrida yuz bergan 

1 23-сон БҲМС “Қайта ташкил этишни амалга оширишда молиявий ҳисоботни шакллантириш” // АВ томонидан 01.08.2024 й. 
3540-сон билан рўйхатга олинган.

2 Молиявий ҳисоботни тайёрлаш ва тақдим этиш учун концептуал асос. Ўзбекистон Республикаси Адлия вазирлиги томонидан 
2024 йил 12 июлда рўйхатдан ўтказилган. 3530-сон.

3 Акрамов А.Б. Халқаро стандартлар асосида молиявий ҳисоботни тузиш ва унинг таҳлилини такомиллаштириш. Иқтисодиёт 
фанлари бўйича фалсафа доктори (Doctor of Philosophy) диссертацияси автореферати. -Т.: 2022, 58 б.

4 Абдуллаев А.Н. Нодавлат таълим ташкилотларида бухгалтерия ҳисобини такомиллаштириш. Иқтисодиёт фанлари бўйича 
фалсафа доктори (Doctor of Philosophy) диссертацияси автореферати. -Т.: 2022, 56 б.

5 Бердиев Қ.Ҳ. Хусусий капиталнинг бухгалтерия ҳисоби ва аудитини такомиллаштириш. Иқтисодиёт фанлари бўйича 
фалсафа доктори (Doctor of Philosophy) диссертацияси автореферати. -Т.: 2023, 58 б.

6 Ўришев Қ.О. Ёғ-мой ишлаб чиқариш корхоналарида хусусий капитал ҳисобини такомиллаштириш. Иқтисодиёт фанлари 
бўйича фалсафа доктори (PhD) диссертация автореферати. -Т.: 2020.

o‘z mablag‘lari manbalari bilan bog‘liq buxgalteriya hisobi axborotlarini yoritib berishga mo‘ljallangan. 
Mamlakatimizda ishlab chiqilgan yo‘riqnomalarda ushbu hisobot shaklini tuzishdan asosiy maqsad “xususiy 
kapitalning hisobot davri boshiga va oxiriga bo‘lgan holati hamda hisobot davri davomida uning tarkibidagi 
o‘zgarishlar to‘g‘risidagi axborotni yoritish” ekani ko‘rsatilgan.7

T A D Q I Q O T  M E T O D O L O G I YA S I
Xususiy kapital to‘g‘risidagi hisobotda kapital investitsiyalarga oid axborotlarni aks ettirish metodologiyasini 

takomillashtirish bo‘yicha olib borilgan ilmiy izlanishlarda ilmiy abstraksiyalash, iqtisodiy tahlil, monografik 
kuzatuv, qiyoslash, induksiya va deduksiya kabi tadqiqot usullaridan foydalanilgan.

T A H L I L  V A  N A T I J A L A R 
Mazkur tadqiqot ishida moliyaviy hisobotning 5-shakli hisoblangan “Xususiy kapital to‘g‘risidagi hisobot” 

bo‘yicha ilmiy tadqiqot olib borishimizga asosiy sabab shundaki, bugungi kunda korxonalarda tuzilayotgan va 
taqdim etilayotgan ushbu hisobot shaklida kapital investitsiyalarning ichki moliyalashtirish manbalari bo‘yicha 
axborotlar mujassamlashgan bo‘lib, ular ichki investorlar uchun muhim ahamiyatga ega. Bu borada xorijiy 
iqtisodchi olim N. A. Jdankina ta’kidlaganidek: “Kapital qo‘yilmalarni moliyalashtirish manbalari deganda, 
kapital qo‘yilmalar jarayonini ular hisobidan amalga oshirish imkonini beruvchi mablag‘lar va pul oqimlari 
tushuniladi. Shu bilan birga, iqtisodiy adabiyotlarda moliyalashtirish manbalari ko‘pincha kapital qo‘yilmalarni 
moliyalashtirish usullari bilan belgilanadi”.8

Bunday moliyalashtirish manbalari ichki va tashqi guruhlarga tasniflanadi. Ichki moliyalashtirish manbalariga 
doir axborotlar esa moliyaviy hisobotning 5-shakli – “Xususiy kapital to‘g‘risidagi hisobot”da yoritiladi.

Tadqiqotimiz davomida korxonalarda hisobot davrida taqdim etilgan “Xususiy kapital to‘g‘risidagi hisobot”da 
kapital investitsiyalarga oid axborotlar bilan tanishib chiqamiz (1-jadval): 

1-jadval. Korxonada xususiy kapital to‘g‘risidagi hisobotda kapital investitsiyalarga doir aks ettiriladigan axborotlar9.

7 14-сон БҲМС “Хусусий капитал тўғрисидаги ҳисобот” // АВ томонидан 07.04.2004 й. 1335-сон билан рўйхатга олинган.
8 Жданкина Н.А. Учёт капитальных вложений и источников их финансирования. Автореферат диссертации на соискание 

ученой степени кандидата экономических наук. – Самара: 2012. 19-с.
9 Тадқиқотлар асосида муаллиф ишланмаси.

Ushbu jadvalda keltirilgan ko‘rsatkichlar korxonalar tomonidan amalga oshirilgan kapital investitsiyalarga 
doir axborotlarni yoritishga mo‘ljallangan bo‘lib, “Xususiy kapital to‘g‘risidagi hisobot”da ichki moliyalashtirish 
manbalarini aks ettiradi.

Shuningdek, tadqiqotlarimiz davomida xo‘jalik yurituvchi sub’yektlarda ichki moliyalashtirish manbalarini 
yanada kengroq va atroflicha yoritib beruvchi “Xususiy kapital to‘g‘risidagi hisobot” shakliga ilovalarni ishlab 
chiqdik (2-jadval):

2-jadval. Kapital investitsiyalarning ichki moliyalashtirish manbalari to‘g‘risida axborot.

Biz tomonidan ishlab chiqilgan mazkur hisobot shakllari xo‘jalik yurituvchi sub’yektlarda kapital 
investitsiyalarga doir axborotlarni “Xususiy kapital to‘g‘risidagi hisobot”da aks ettirish uslubiyatini 
takomillashtirishga muayyan darajada xizmat qiladi, deb hisoblaymiz.

X U L O S A  V A  T A K L I F L A R
Yuqorida keltirilgan tadqiqot natijalari asosida korxonalar tomonidan taqdim etilayotgan “Xususiy kapital 

to‘g‘risidagi hisobot” yuzasidan bir qator xulosalarga kelindi. Xususan, amaldagi tartibda mazkur hisobot bo‘yicha 
ishlab chiqilgan satrlar kapital investitsiyalarga doir axborotlarni, ayniqsa korxonalarda amalga oshirilgan kapital 
investitsiyalarni ularning moliyalashtirish manbalari bo‘yicha yetarlicha shaffof aks ettirayotgani kuzatilmaydi. 
Chunki hisobot shaklida ko‘rsatilgan “Rezerv kapitali” va “Maqsadli tushumlar” bo‘yicha axborotlar, aynan qaysi 
yo‘nalish natijasida va qanday tarzda yuzaga kelganini yaqqol ochib bermayapti.

Ushbu ko‘rsatkichlar, aslida, korxonalarda amalga oshirilgan kapital investitsiyalarning ichki moliyalashtirish 
manbalariga oid axborotlarni o‘zida mujassam etib, moliyaviy axborot foydalanuvchilari uchun alohida ahamiyat 
kasb etadi.

Yuqoridagi tadqiqot natijalari, ayniqsa bugungi raqamli va yashil iqtisodiyot sharoitida, korxonalar tomonidan 
taqdim etilayotgan “Xususiy kapital to‘g‘risidagi hisobot”ning naflilik darajasini yanada oshirish maqsadida ushbu 
hisobot shakli bo‘yicha ilmiy takliflar ishlab chiqishni zaruriyat sifatida ko‘rsatmoqda. Shularni inobatga olgan 
holda, “Xususiy kapital to‘g‘risidagi hisobot”da kapital investitsiyalarga oid axborotlarni yoritishga mo‘ljallangan 
yangi hisobot shakllarini hamda mavjud hisobot shakllariga ilovalarni ishlab chiqish lozim.

Bu kabi hisobot shakllari va ularning ilovalari korxonalarda kapital investitsiyalarga doir axborotlarni aniq 
va ishonchli tarzda aks ettirishga, xorijiy va mahalliy investorlarni zaruriy ma’lumotlar bilan ta’minlashga xizmat 
qiladi, deb hisoblaymiz.

@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 

